
 “Kulħadd kiel u xeba’”

TALB TAL-FIDILI
Ċelebrant

Ħuti għeżież, Alla l-Missier iġedded ta’ kuljum fil-Knisja l-miraklu tat-tkattir tal-ħobż fiċ-ċelebrazzjoni tal-Ewkaristija. Nitolbuh jgħajjixna dejjem b’dan l-ikel li jsalvana.

Intenzjonijiet
1. Għall-ministri tal-Kelma u tal-Ewkaristija, biex ikattru l-ġuħ għal Kristu bix-xhieda ta’ ħajjithom. Nitolbu...

2. Għall-popli li jsofru l-ġuħ, u għall-pajjiżi għonja biex jgħinuhom u jaħfru d-djun ta’ pajjiżi ifqar minnhom. Nitolbu...

3. Għal dawk li nfirdu minn Kristu, biex jerġgħu isibuh meta jitgħallmu jħobbuh aktar fil-kuntrarjetà. Nitolbu...

4. Għalina li se nieklu mill-ħobż tal-ħajja, biex inkattru l-għemejjel tajba tagħna fost dawk li huma bil-ġuħ għall-Kelma ta’ faraġ ta’ Kristu. Nitolbu...

Ċelebrant

O Alla, fil-ħniena li Ibnek ħass għall-folol bil-ġuħ, int urejt kemm tieħu ħsieb ta’ min hu fqir u jbati. Agħtina li naqsmu ma’ ħutna bl-imħabba l-ħobż li inti tkattar bil-providenza tiegħek, sabiex fis-sehem tagħna fl-Ewkaristija nsiru qaddejja ta’ ħutna u nilqgħu lil kulħadd. Bi Kristu Sidna.

